
                                                                                                

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᑲᑐᔾᔭᐅᓪᓗᓂ ᐅᖃᐅᓯᐅᔪᖅ ᓯᕗᓕᖅᑎ ᔮᓐ ᒪᐃᓐ ᐊᒻᒪ 

ᓯᕗᓕᖅᑎ R.J. ᓯᒻᓴᓐ ᐃᒥᐊᓗᖕᒧᑦ ᐊᖏᕈᑎᒧᑦ ᓵᓚᑦᑕᐅᓐᒥ 

ᓵᓚᑦᑕᐅᓐ, ᐳᕆᓐᔅ ᐃᐊᑦᕗᑦ ᐊᐃᓚᓐ (ᔪᓚᐃ 21, 2026) − ᓄᓇᑦᓯᐊᑉ ᒐᕙᒪᖓ ᐊᒻᒪ ᓄᓇᕗᑦ 

ᒐᕙᒪᖓ ᓴᙱᒃᑎᒋᐊᖅᑎᑦᑎᔪᒪᕗᑦ ᑕᐅᖅᓰᖃᑎᒌᒍᓯᕐᒥᒃ ᒥᒃᖠᒋᐊᖅᑎᑦᑎᔪᒪᓪᓗᑎᒡᓗ 

ᑐᓗᖅᑕᕈᑕᐅᔭᕆᐊᖃᙱᑦᑐᓂᒃ ᐊᔪᕐᓇᕐᓂᖅᓴᐅᓕᖅᐸᒃᑐᓂᒃ ᑲᓇᑕᒥᐅᓄᑦ ᓇᖕᒥᓂᕐᒥᓂ 

ᐱᓕᕆᐊᖃᕋᓱᒋᐊᒃᓴᖅ ᑲᓇᑕᓕᒫᒥ. ᐃᓕᓴᖅᓯᕗᒍᑦ ᐱᒻᒪᕆᐊᓗᖕᒥᒃ ᐱᓕᕆᐊᖑᔪᒥᒃ 

ᑲᑎᒪᔨᕋᓛᑎᒍᑦ ᑕᐅᖅᓰᖃᑎᒌᖕᓂᕐᒧᑦ ᐅᐱᒍᓱᒃᐳᒍᓪᓗ ᐱᓕᕆᖃᑕᐅᑦᑎᐊᕈᓐᓇᕐᓂᑦᑎᓐᓂᒃ 

ᑕᒪᒃᑯᓄᖓ ᐱᓇᔪᒃᑕᐅᔪᓄᑦ. 

ᐃᑲᔪᖅᑐᐃᒐᓗᐊᖅᑎᓪᓗᑕ ᐊᖏᓂᖅᓴᒥᒃ ᑐᕌᒐᕆᔭᐅᔪᒥᒃ ᐱᐅᓯᕚᓪᓕᖅᑎᑦᑎᓂᕐᒥᒃ ᐃᓗᐊᓂ 

ᑕᐅᖅᓰᖃᑦᑕᕐᓂᕐᒥᒃ, ᐊᑎᓕᐅᓚᐅᙱᓚᒍᑦ ᐃᒥᐊᓗᖕᒧᑦ ᓂᐅᕕᖅᐸᒃᑐᓄᑦ ᐊᖏᖃᑎᒌᒍᑎᒥᒃ 

ᐊᔾᔨᐅᙱᓐᓂᖓᓄᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᑦᑎᓐᓂ. ᐊᖏᖃᑎᒌᒍᑎ ᐱᔪᓐᓇᖅᑎᑦᑎᕗᖅ 

ᓂᐅᕕᖅᐸᒃᑐᓂᒃ ᓂᐅᕕᕈᓐᓇᕐᓗᑎᒃ ᐃᒥᐊᓗᖕᓂᒃ ᐱᐊᓕᐅᕐᕕᖕᒥᑦ, ᐅᐊᐃᓂᑖᕐᕕᖕᒥᑦ, ᐅᕝᕙᓘᓐᓃᑦ 

ᐃᒥᐊᓗᓕᐅᕐᕕᖕᒥᑦ ᐊᖏᕐᕋᖏᓐᓄᓪᓗ ᐊᐅᓪᓚᖅᑎᑕᐅᓗᑎᒃ; ᑕᐃᒪᐃᒃᑲᓗᐊᖅᑎᓪᓗᒍ, ᐅᓄᖅᑐᑦ 

ᓄᓇᓖᑦ ᐋᖅᑭᒃᓯᓯᒪᖕᒪᑕ ᐃᒥᐊᓗᖕᒧᑦ ᑭᒡᓕᖃᖅᑎᑕᐅᔪᓂᒃ ᐅᕝᕙᓘᓐᓃᑦ 

ᐃᒥᐊᓗᖃᕆᐊᖃᙱᑎᑦᑎᔪᓂᒃ ᒪᓕᒃᑐᓂᒃ ᓄᓇᓕᖕᓂ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ ᐃᓕᖅᑯᓯᒃᑯᑦ 

ᐱᒻᒪᕆᐅᒋᔭᐅᔪᓂᒃ. 

ᐃᒃᐱᒋᑦᑎᐊᕐᓗᒋᑦ ᓄᓇᓖᑦ ᓇᖕᒥᓂᖅᓱᕈᓐᓇᕐᓂᖏᑦ ᑐᙵᕕᒋᔭᐅᕗᖅ ᖃᓄᖅ ᐃᒥᐊᓗᒃ 

ᐊᐅᓚᑕᐅᕙᖕᒪᖔᑦ ᐅᑭᐅᖅᑕᖅᑐᒥ. ᐅᒃᐱᕆᔭᖃᖅᐳᒍᑦ ᖃᓄᑐᐃᓐᓇᖅ ᐊᓯᔾᔨᕐᓂᕆᔭᐅᔪᑦ 

ᐃᒥᐊᓗᖕᒥᒃ ᑐᓂᐅᖅᑲᐃᕙᖕᓂᕐᒥᒃ ᒪᓕᑦᑎᐊᕆᐊᖃᕐᓂᖏᓐᓂᒃ ᑕᒪᒃᑯᓄᖓ ᓄᓇᓕᖕᓂ 

ᐋᖅᑭᒃᑕᐅᓯᒪᔪᓄᑦ ᐊᑐᖅᑕᐅᕙᒃᑐᓄᑦ ᓂᕈᐊᕆᔭᐅᕙᒃᑐᓄᓪᓗ ᓄᓇᓕᖕᒥᐅᓄᑦ. 

ᓄᓇᑦᓯᐊᖅ ᐊᒻᒪ ᓄᓇᕗᑦ ᐊᖏᖅᓯᒪᐃᓐᓇᖅᐳᑦ ᐱᓕᕆᖃᑎᖃᕈᒪᓪᓗᑎᒃ ᑲᓇᑕᒥ ᐊᕕᒃᑐᖅᓯᒪᔪᓂᒃ 

ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ ᐱᓕᕆᖃᑎᒋᕙᒃᑕᑦᑎᓐᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ 

ᑲᓇᑕᒥ ᑕᐅᖅᓰᖃᑎᒌᓂᒃ ᖃᐅᔨᒪᓗᑎᒡᓗ ᐅᑭᐅᖅᑕᖅᑐᒥ ᖃᓄᐃᓕᖓᓂᕆᔭᐅᔪᑦ ᐊᒻᒪ ᓄᓇᓕᖕᓂ 

ᐃᓱᒪᓕᐅᕈᑕᐅᕙᒃᑐᑦ ᐃᒃᐱᒋᔭᐅᑦᑎᐊᖏᓐᓇᕐᓗᑎᒃ. 

### 



ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᑭᓕᐊ ᑎᔅᔭᐅᑎᓐᔅ 

ᐱᕙᓪᓕᐊᔪᓄᑦ ᑎᑎᕋᖅᑎ ᓯᕗᓕᖅᑎ ᓯᒻᑉᓴᓐᒧᑦ − 

ᓄᓇᑦᓯᐊᑉ ᒐᕙᒪᖓ  

Clea_Desjardins@gov.nt.ca  

867-446-0552  

ᔪᐊᓇ ᐊᕙ 

ᐱᕙᓪᓕᐊᔪᓄᑦ ᑎᑎᕋᖅᑎ ᓯᕗᓕᖅᑎ ᒪᐃᓐ−ᒧᑦ - 

ᓄᓇᕗᑦ ᒐᕙᒪᖓ 

JAwa7@gov.nu.ca  

867-975-5059 

